
Kənd təsərrüfatı 
                  sahəsi üzrə istehsal göstəriciləri

 	 2019-cu ilin yanvar-aprel ayları ərzində kənd təsərrüfatı məhsullarının ümumi 

istehsal həcmi ötən ilin müvafiq dövrü ilə müqayisədə 3.9% artıb (Şəkil 1).

Şəkil 1. Kənd təsərrüfatı məhsullarının fiziki həcm indeksi
             müqayisəli qiymətlərlə, əvvəlki ilə nəzərən

Mənbə: Dövlət Statistika Komitəsi

	  Kənd təsərrüfatı məhsullarının ümumi istehsal həcminin dəyəri faktiki 

qiymətlərlə 1.3 milyard manat təşkil edib ki, bunun da 93.9 faizi (1.2 milyard manat) 

heyvandarlıq sahəsinin, 6.1 faizi (78.3 milyon manat) bitkiçilik sahəsinin payına 

düşüb.

	 2019-cu ilin yanvar-aprel aylarında kənd təsərrüfatı, meşə və balıqçılıq 

sahəsində yaradılan əlavə dəyərin ÜDM-də payı 3.1% təşkil edib (Şəkil 2).

Şəkil 2. Kənd təsərrüfatı, meşə və balıqçılıq sahəsinin ÜDM-də payı

Mənbə: Dövlət Statistika Komitəsi

	 2019-cu ilin yanvar-aprel aylarında bütün kənd təsərrüfatı məhsullarının 

istehsal həcmi artıb (Cədvəl 1).

Cədvəl 1. Kənd təsərrüfatı məhsullarının istehsalı

Malın adı Ölçü
2019-cu ilin 

yanvar-aprel ayları
2018-ci ilin 

yanvar-aprel ayları
Ötən ilin müvafiq 

dövrünə nisbəti, %-lə

Ət (diri çəkidə) min ton 166.1 161.3 +3.0

Süd min ton 649.8 636.8 +2.1

Yumurta mln ədəd 597.8 579.6 +3.1

Yun  min ton 2.3 1.6 +45.3

Kartof min ton 40.6 11.5 +3.5 dəfə

Tərəvəz min ton 91.6 89.0 +3.0

Mənbə: Dövlət Statistika Komitəsi

	 May ayının 1-nə kimi 303.9 min hektar sahədə yazlıq bitkilər əkilib (Cədvəl 2).

Cədvəl 2. Yazlıq bitkilərin əkini, hektar

2019-cu il 2018-ci il
2019-cu il 2018-ci ilə

nisbətən, %-lə

Cəmi yazlıq əkinlər o cümlədən: 303,897.0 318,243.1 95.5

Dənli və dənli paxlalılar (qarğıdalısız) onlardan: 28,873.7 30,535.9 94.6

        buğda 7,362.0 1,661.6 4.4  d.

        vələmir 5,202.6 3,839.0 135.5

        çəltik 325.8 212.8 153.1

Qarğıdalı - cəmi: 18,686.0 19,084.4 97.9

        o cümlədən dən üçün 17,833.9 17,595.4 101.4

Yemlik kökümeyvəlilər - 5.0 -

Keçən ilin payızlıq əkinini də daxil etməklə cari 
ilin kölgəliksiz çoxillik otlar əkini – cəmi:

50,954.8 48,911.3 104.2

Pambıq 76,081.8 82,285.0 92.5

Dən üçün günəbaxan 11,912.1 7,744.8 153.8

Tütün 688.1 1,289.5 53.4

Kartof 48,095.3 53,890.2 89.2

Tərəvəz (toxumluqlarsız və anacsız) 45,044.0 47,830.8 94.2

Bostan bitkiləri 14,348.3 14,066.6 102.0

Şəkər çuğunduru (emal üçün) 7,227.0 8,298.1 87.1

Birillik otlar 1,247.6 1,105.5 112.9

Mənbə: Dövlət Statistika Komitəsi

Kənd təsərrüfatı
                         məhsulları bazarı 
 	

	 2019-cu ilin yanvar-aprel aylarında 204 milyon ABŞ dolları həcmində kənd 

təsərrüfatı məhsulu ixrac olunub. Kənd təsərrüfatı məhsulları ixracının həcmi ötən 

ilin müvafiq dövrünə nəzərən dəyər ifadəsində 54.3% artıb (Şəkil 3).

Şəkil 3. Kənd təsərrüfatı məhsullarının ixracı, milyon ABŞ dolları

Mənbə: Dövlət Gömrük Komitəsi

 	 Müqayisə olunan dövr üzrə əsas kənd təsərrüfatı məhsullarının ixrac 

göstəriciləri Cədvəl 3-də verilib. 

Cədvəl 3. Kənd təsərrüfatı məhsullarının ixracı

Məhsulun adı

2019-cu ilin
 yanvar-aprel ayları

2018-ci ilin
yanvar-aprel ayları

Keçən ilin müvafiq 
dövrünə nisbəti, %-lə

miqdarı 
(ton)

məbləği 
(mln ABŞ 

dolları)

miqdarı 
(ton)

məbləği 
(mln ABŞ 

dolları)

miqdara 
görə

məbləğə 
görə

Kartof 5,852.10 2.5 7728.48 3.4 75.7 73.2

Tərəvəz 63,622.14 59.7 50,817.17 50.5 125.2 118.0

Meyvə 70,980.89 89.5 53,472.03 60.5 132.7 148.0

Arpa 16,120.68 2.7 702.02 0.1 23 d. 19 d. 

Tütün xammalı 2,302.44 5.4 1,176.16 3.9 195.8 139.2

Pambıq mahlıcı 40,655.02 58.2 13,242.97 20.6 3.1 d. 2.8 d. 

Gön-dəri 1,992.39 3.7 1,677.17 4.3 118.8 85.2

Xam ipək 17.4 0.5 0 0 0 0

Heyvandarlıq 
məhsulları*

x 2.0 x 3.1 x 64.3

Cəmi x 221.1 x 143.0 x 155.0
Mənbə: Dövlət Gömrük Komitəsi
*Heyvandarlıq məhsullarına ət, süd və qaymaq, yun, təbii bal, quş yumurtası və diri heyvanların dəyəri daxildir.

204.0

132.2

2019 yanvar-aprel 2018 yanvar-aprel

	 Cari ilin aprel ayında kartofun (Gədəbəy, Rusiya),  yerkökünün (Bərdə), 

almanın “Palmet” və “Simerenko”, armudun “Meşə gözəli”, üzümün “Ağadayı”  

sortlarının, mandarinin, narın və limonun topdansatış qiyməti əvvəlki aya nisbətən 

artıb, digər məhsulların qiyməti isə aşağı olub və ya sabit qalıb (Cədvəl 4).

Cədvəl 4. Aprel ayında kənd təsərrüfatı məhsullarının topdansatış qiymətinin
əvvəlki aya nisbətən dəyişməsi (manatla)

Tərəvəz Mart
2019

Aprel
 2019 Fərq Meyvə Mart

2019
Aprel
 2019 Fərq

Kartof

Gədəbəy

Alma

Palmet

0.85 1.30 52.9% 0.50 0.60 20.0%

Rusiya Simerenko

0.65 0.75 15.4% 0.70 0.80 14.3%

Soğan
Ağdam (sarı) Qrani Smit

0.87 0.60 -31.0% 0.80 1.40 75.0%

Pomidor

Bakı

Armud

Krasavitsa

3.00 2.20 -26.7% 1.70 1.70 0.0%

Çəhrayı Meşə gözəli

2.80 1.70 -39.3% 1.40 1.90 35.7%

Zirə

Üzüm

Ağadayı

3.00 2.30 -23.3% 1.10 1.50 36.4%

Xiyar

Patron Kardinal

2.70 1.20 -55.6% 3.00 3.00 0.0%

Melit
Limon

 Lənkəran

2.50 0.80 -68.0% 0.15 0.20 33.3%

Kələm
 Yerli

 Portağal
 Türkiyə

1.10 1.10 0.0% 1.60 1.40 -12.5%

Bibər
İran

Mandarin
Türkiyə

1.50 3.50 133.3% 1.70 1.80 5.9%

Badımcan
İran

Heyva 
Türkiyə

1.60 1.30 -18.8% 1.90 1.90 0.0%

Sarımsaq
Ağsu

 Nar 
Göyçay  

1.50 1.50 0.0% 0.60 0.70 16.7%

Yerkökü
Bərdə

 Qoz 
Ukrayna  

0.60 0.70 16.7% 4.00 4.00 0.0%

Balqabaq
Sabirabad

 Fındıq 
Yerli

1.50 1.30 -13.3%  5.00 5.00 0.0%

Mənbə: Kənd Təsərrüfatı Nazirliyi (www.aqrarbazar.az) 

	  Cari ilin aprel ayında kartofun (Gədəbəy, Cəlilabad, Şəmkir və Pakistan), 

bibərin (İran və Türkiyə), kələmin (Ağdaş), yerkökünün (yerli), almanın “Palmet” və 

“Simerenko” sortlarının topdansatış qiyməti keçən ilin müvafiq dövrünə nisbətən 

yüksək olub, əksər kənd təsərrüfatı məhsullarının qiyməti isə aşağı olub və ya sabit 

qalıb (Cədvəl 5).

Cədvəl 5. Kənd təsərrüfatı məhsullarının 2019-cu ilin aprel ayındakı 
topdansatış qiymətinin ötən ilin aprel ayına nisbətən dəyişməsi (manatla)  

Adı Aprel
2018

Aprel
2019 Fərq Adı Aprel

2018
Aprel
2019 Fərq

Meyvə

Alma

Palmet
Armud

Meşə gözəli

0.50 0.60 20.0% 2.80 1.90 -32.1%

Simerenko
Portağal

Türkiyə

0.70 0.80 14.3% 1.50 1.40 -6.7%

Mandarin
Türkiyə

Limon

Yerli

2.00 1.80 -10.0% 0.30 0.20 -33.3%

Heyva
Yerli Türkiyə

 1.00  1.90  90.0% 0.20 0.13 -35%

Tərəvəz

Kartof

Gədəbəy

Pomidor

Zirə

1.00 1.30 30.0% 2.80 2.30 -17.9%

Cəlilabad Çəhrayı

0.55 0.70 27.3% 3.20 1.70 -46.9%

Şəmkir Bakı

0.70 0.80 14.3% 3.00 2.20 -26.7%

Pakistan Şəmkir

0.68 1.00 47.1% 2.60 2.20 -15.4%

Kələm
Ağdaş

Bibər

İran 

0.45 1.10 144.4% 2.30 3.50 52.2%

Xiyar

Melit Türkiyə

1.10 0.80 -27.3% 2.60 5.50 111.5%

Yelpənək
Badımcan

İran

1.10 0.80 -27.3% 1.80 1.30 -27.8%

Patron
Çuğundur

Yerli

1.50 1.20 -20.0% 0.60 0.55 -8.3%

Sarımsaq
Yerli

Yerkökü
Tovuz

2.00 1.50 -25.0% 0.60 0.90 50.0%

  Mənbə: Kənd Təsərrüfatı Nazirliyi (www.aqrarbazar.az)

Kənd təsərrüfatı
                    sahəsinə dövlət dəstəyi

	 2019-cu ilin dörd ayı ərzində “Aqrolizinq” ASC-nin xəttilə 86 fiziki və hüquqi 

şəxs 210 kənd təsərrüfatı texnikasını lizinq yolu ilə əldə edib. 

 	 Bu dövr ərzində Aqrar Kredit və İnkişaf Agentliyi tərəfindən isə 7 təchizatçı 

vasitəsilə 318 kənd təsərrüfatı texnikası 164 fiziki və hüquqi şəxsə satılıb (Cədvəl 6).

Cədvəl 6. Lizinqə verilmiş kənd təsərrüfatı texnikaları (ədəd)

Texnikanın adı
Cəmi 2019-cu ilin yanvar-aprel 

ayları ərzində lizinqə 

verilib(2005 - 30.04.2019)

Cəmi 34296 528

Taxılyığan kombayn 976 54

Pambıqyığan kombayn 222 -

Traktor 10290 128

Digər texnikalar 22808 346

Mənbə: Kənd Təsərrüfatı Nazirliyi 

	 2019-cu ilin yanvar-aprel ayları ərzində “Aqrolizinq” ASC tərəfindən 70.1 min 

ton mineral gübrə, 117.1 min litr pestisid güzəştli şərtlərlə satılıb.

	 2019-cu ilin yanvar-aprel ayları üzrə Aqrar Kredit və İnkişaf Agentliyi 

tərəfindən 32 rayonda aqrar sektorda fəaliyyət göstərən 134 hüquqi və fiziki şəxsə 

5.7 milyon manat məbləğində güzəştli kreditlər verilib. Güzəştli kreditlərin verilməsi 

nəticəsində 213 daimi və müvəqqəti iş yeri açılıb.

Kənd təsərrüfatı
                  sahəsi üzrə təlim və məsləhət xidmətləri	
	  Kənd Təsərrüfatı Nazirliyinin “Təlim və informasiya-məsləhət xidmətlərinin 

təşkili üzrə Fəaliyyət Planı”na uyğun olaraq 2019-cu ilin aprel ayında 56 rayonda 

4172   nəfəri əhatə edən 210 təlim keçirilib (Cədvəl 7).

Cədvəl 7. Kənd Təsərrüfatı Nazirliyi tərəfindən keçirilən təlimlər

Təlim keçən qurumlar
Cəmi

(01.01.2019-30.04.2019
2019-cu ilin aprel ayı

Təlimlər İştirakçılar Təlimlər İştirakçılar

Baş Dövlət Texniki Nəzarət Xidməti 185 3042 60 898

Dövlət Baytarlıq Xidməti 72 819 35 623

Əkinçilik ETİ 52 1162 6 124

Heyvandarlıq ETİ 41 929 11 379

“Aqrolizinq” ASC 31 914 12 408

Azərbaycan Dövlət Aqrar Universiteti 26 644 13 268

Tərəvəzçilik ETİ 24 403 8 137

Üzümçülük və Şərabçılıq ETİ 23 355 4 66

Bitki Mühafizə və Texniki Bitkilər ETİ 22 505 3 50

Aqrar Tədqiqatlar Mərkəzi 21 869 2 140

Gəncə RAEİM 19 239 11 131

Meyvəçilik və Çayçılıq ETİ 19 432 6 112

Aqrar Kredit və İnkişaf Agentliyi 17 514 4 78

Beyləqan RAEİM 8 122 5 68

Bitki Sortlarının Qeydiyyatı və Toxum Nəzarəti 
üzrə Dövlət Xidməti

8 142 7 117

Lənkəran RAEİM 8 228 4 101

Quba RAEİM 8 198 4 86

Salyan RAEİM 7 181 3 81

Şəki RAEİM 6 117 3 51

Tərtər RAEİM 6 176 4 110

Dövlət Aqrar Ticarət Şirkəti 5 200 0 0

Baytarlıq ETİ 2 58 0 0

Elmi Tədqiqat Bitki Mühafizə İnstitutu 2 46 0 0

Kürdəmir RAEİM 2 66 2 66

Dövlət Fitosanitar Xidməti 2 44 1 20

Digər 2 58 2 58

Cəmi 618 12463 210 4172
Mənbə: Kənd Təsərrüfatı Nazirliyi

Ümumilikdə 01.11.2018-ci il tarixdən 30.04.2019-cu il tarixinədək 858 təlim keçirilib.

Xəbərlər
AZƏRBAYCAN NÜMAYƏNDƏ HEYƏTİ İZMİRDƏ

“TÜRKİYƏDƏ BİOMÜXTƏLİFLİK”

MÖVZUSUNDA TOPLANTIDA İŞTİRAK EDİB

Aprelin 30-da Türkiyənin Kənd Təsərrüfatı və Meşəçilik Nazirliyinin təşkilatçılığı 

ilə İzmir şəhərində “Türkiyədə biomüxtəliflik” mövzusunda toplantı keçirilib və 

bu sahəyə aid sərgi təşkil edilib. Toplantıda Azərbaycanı kənd təsərrüfatı naziri 

İnam Kərimovun rəhbərlik etdiyi nümayəndə heyəti təmsil edib.

Əvvəlcə şəhidlərin xatirəsi bir dəqiqəlik sükutla yad olunub. Türkiyənin dövlət himni 

səsləndiriləndən sonra ölkənin müasir həyatında kənd təsərrüfatının inkişafını əks 

etdirən sənədli film nümayiş olunub. 

Rəsmi açılışda BMT-nin Ərzaq və Kənd Təsərrüfatı Təşkilatının (FAO) Orta Asiya üzrə 

bölgə koordinatoru və Türkiyə təmsilçisi Viorel Gutu, Türkiyənin kənd təsərrüfatı 

və meşəçilik naziri Bekir Pakdemirli, Azərbaycanın kənd təsərrüfatı naziri İnam 

Kərimov və başqaları çıxış ediblər.

FAO-nun həyata keçirdiyi layihələrin əhəmiyyətindən danışan Viorel Gutu Türkiyə 

ilə əməkdaşlıq əlaqələrinin nəticələrindən bəhs edib.

Türkiyənin biomuxtəlifliyini tükənməz milli sərvət kimi dəyərləndirən nazir Bekir 

Pakdemirli kənd təsərrüfatı sahəsində ölkədə əldə olunan nailiyyətlərdən və 

perspektivlərdən danışıb.

Azərbaycanda kənd təsərrüfatının inkişaf istiqamətləri barədə geniş məlumat 

verən nazir İnam Kərimov bildirib ki, FAO-Türkiyə ortaq proqramları çərçivəsində 

qardaş ölkənin dəstəyi ilə respublikamızda 16 layihə həyata keçirilib.

Azərbaycan hökumətinin kənd təsərrüfatının inkişafına xüsusi diqqət ayırdığını 

vurğulayan nazir qeyd edib ki, bütün sahələrdə olduğu kimi kənd təsərrüfatında 

da Azərbaycan və Türkiyə arasında strateji əməkdaşlıq mövcuddur. Ölkəmiz bu 

sahədə beynəlxalq təşkilatlar və ayrı-ayrı ölkələrlə səmərəli əməkdaşlıq edir.

Daha sonra tədbir iştirakçıları Türkiyənin biomüxtəlifliyinə aid sərgi ilə tanış olublar. 

Tədbir çərçivəsində ağacəkmə aksiyası da keçirilib. Toplantı panellərdə davam 

etdirilib.

Həmçinin aprelin 30-da İzmirdə Türkiyənin Kənd Təsərrüfatı və Meşəçilik Nazirliyi ilə 

Azərbaycanın Kənd Təsərrüfatı Nazirliyi arasında Kənd Təsərrüfatı İcra Komitəsinin 

9-cu iclası keçirilib. İclasda Azərbaycanın kənd təsərrüfatı naziri İnam Kərimov və 

Türkiyənin kənd təsərrüfatı və meşəçilik naziri Bekir Pakdemirli Azərbaycanda 

pambıqçılığın inkişafına dair Niyyət Bəyannaməsini imzalayıblar. Həmçinin Kənd 

Təsərrüfatı İcra Komitəsinin 9-cu iclasının Protokolu imzalanıb.

Daha sonra KİV nümayəndələrinə açıqlama verən nazirlər Kənd Təsərrüfatı İcra 

Komitəsinin 9-cu iclası ilə bağlı fikir və mülahizələrini bölüşüblər.

Azərbaycanda kənd təsərrüfatı sahəsində aparılan islahatlar, bu sahədə dinamik 

inkişafı qorumaq üçün həyata keçirilən tədbirlər və digər məsələlər barədə geniş 

məlumat verən nazir İnam Kərimov qardaş ölkələrimiz arasında qarşılıqlı faydalı 

əməkdaşlığın böyük səmərə verdiyini bildirib.

Türkiyənin kənd təsərrüfatı sahəsində geniş imkanlara malik olduğunu vurğulayan 

nazir Bekir Pakdemirli Azərbaycanla əməkdaşlıq əlaqələrinin perspektivlərindən 

danışıb.

Qeyd olunub ki, tərəflər kənd təsərrüfatı sahəsində əməkdaşlıq əlaqələrini daha 

da genişləndirmək üçün mövcud imkanlardan daha səmərəli istifadə etməyi 

hədəf götürüblər. Bu əməkdaşlıq sayəsində kənd təsərrüfatı sahəsində geniş 

perspektivlər, o cümlədən məhsulların ixrac həcmini artırmaq üçün yeni imkanlar 

yaranıb.

Ümummilli lider Heydər Əliyevin “Bir millət, iki dövlət” kəlamını xatırladan nazirlər 

diqqətə çatdırıblar ki, Azərbaycanla Türkiyə arasında kənd təsərrüfatının bütün 

sahələri üzrə mövcud olan səmərəli əməkdaşlıq dinamik inkişafdadır.

ÇİKAQODA I İLLINOYS-AZƏRBAYCAN

KƏND TƏSƏRRÜFATI FORUMU

Aprelin 4-də ABŞ-ın Çikaqo şəhərinin tanınmış məkanlarından biri olan “Dreyk” 

otelində birinci İllinoys-Azərbaycan kənd təsərrüfatı Forumu keçirilib.

Forumun məqsədi həm Azərbaycanda, həm də ABŞ-ın nəhəng kənd təsərrüfatı 

ştatlarından olan İllinoys ştatında fəaliyyət göstərən kənd təsərrüfatı üzrə 

sahibkarları bir araya gətirməklə tərəflər arasında aqrar sahədə əməkdaşlığın 

yaradılması, məhsuldarlığın artırılması ilə bağlı ABŞ istehsalı olan texnologiyalarla, 

eləcə də kənd təsərrüfatının müxtəlif sahələrində tətbiq edilən yeni metodlarla 

tanışlıqdır.

Forum ABŞ-Azərbaycan Ticarət Palatası və İllinoys Ticarət palatasının birgə 

təşkilatçılığı, Azərbaycanın Kənd Təsərrüfatı Nazirliyi, ölkəmizin ABŞ-dakı səfirliyi, 

Birləşmiş Ştatların Bakıdakı səfirliyi, ABŞ-ın Beynəlxalq İnkişaf Agentliyi (USAID), 

İllinoys ştatının Kənd Təsərrüfatı Departamenti, Azərbaycanda Amerika Ticarət 

Palatası (AmCham), Avropa Yenidənqurma və İnkişaf Bankı, CNFA, “Global 

Chamber”, “John Deere” və “Dentons” şirkətlərinin tərəfdaşlığı ilə təşkil olunub.

Tədbirdə ölkəmizin kənd təsərrüfatı naziri İnam Kərimovun rəhbərlik etdiyi 

və aparıcı kənd təsərrüfatı şirkətlərinin və aqrar tədqiqat qurumlarının daxil 

olduğu geniştərkibli nümayəndə heyəti, ABŞ-ın Beynəlxalq İnkişaf Agentliyi və 

ABŞ-ın aparıcı kənd təsərrüfatı şirkətləri, beynəlxalq maliyyə institutları və müvafiq 

akademik dairələrin təmsilçiləri iştirak ediblər.

ABŞ-Azərbaycan Ticarət Palatasının icraçı direktoru Natiq Baxışov qonaqları 

salamlayıb, tədbirin təşkil edilməsində verdikləri dəstəyə görə forumun 

tərəfdaşlarına təşəkkürünü bildirib.

Sonra ABŞ-Azərbaycan Ticarət Palatasının sədri Reza Vəziri iki ölkə arasında kənd 

təsərrüfatı sahəsində əməkdaşlıq üçün gözəl imkanlar olduğunu vurğulayaraq, 

forumun işgüzar dairələr arasında əlaqələrin inkişafına təkan verəcəyinə əminliyini 

ifadə edib.

İllinoys Ticarət Palatasının 

icraçı direktoru Laura Orteqa 

ştatın iqtisadi imkanlarından 

və kənd təsərrüfatı 

sahəsində müqayisəli 

üstünlüklərindən danışıb, 

azərbaycanlı sahibkarları 

kənd təsərrüfatı sahəsində 

İllinoysla sıx əməkdaşlığa 

dəvət edib.

Azərbaycanın kənd təsərrüfatı naziri İnam Kərimov ölkəmizdə iqtisadiyyatın 

şaxələndirilməsi istiqamətində həyata keçirilən islahatlardan danışaraq, kənd 

təsərrüfatının qeyri-neft sektorunun inkişafında böyük rola malik olduğunu 

qeyd edib. Nazir aqrar sahənin inkişafının ölkəmizdə prioritet olduğunu diqqətə 

çatdırıb. Kənd təsərrüfatının inkişafına dair dövlət dəstəyindən, bu istiqamətdə 

aparılan islahatlardan söz açan İnam Kərimov kənd təsərrüfatının bütün 

sahələrinə Azərbaycan Respublikasının Prezidenti tərəfindən xüsusi diqqət və 

qayğı göstərildiyini vurğulayıb.

Ölkəmizdə kənd təsərrüfatının inkişafı üzrə Strateji Yol Xəritəsinin qəbul olunduğunu 

bildirən nazir aqrar sahənin inkişafının qlobal Dayanıqlı İnkişaf Məqsədlərinə uyğun 

olduğunu vurğulayıb. O, ABŞ tərəfi ilə kənd təsərrüfatı sahəsində əməkdaşlığın 

böyük potensiala malik olduğunu bildirərək, forumun iştirak edən şirkətlər üçün 

əlavə imkanlar yaradacağını deyib.

ABŞ-ın Beynəlxalq İnkişaf Agentliyinin administratorunun müavini Brok Bierman 

USAID-in Azərbaycandakı fəaliyyətindən danışaraq, Azərbaycanda Kənd 

Təsərrüfatına Dəstək Layihəsindən söz açıb. USAID-in kənd təsərrüfatı sahəsində 

yeni tərəfdaşlıqlar üçün Azərbaycan hökuməti və işgüzar dairələrlə əməkdaşlığa 

hazır olduqlarını bildirib.

Azərbaycanın ABŞ-dakı səfiri Elin Süleymanov ölkəmizin bir sıra kənd təsərrüfatı 

məhsulları istehsalı üzrə dünyada aparıcı rola malik olduğunu bildirərək, aqrar 

sahədə xarici sərmayələr üçün yaradılmış əlverişli şərtlərdən bəhs edib və ABŞ 

şirkətlərini ölkəmizin bu sektoruna sərmayə yatırmağa dəvət edib. O, Azərbaycanın 

həyata keçirdiyi davamlı iqtisadi islahatlar prosesinin dünyanın mötəbər hesabatları, 

o cümlədən Dünya Bankının “Doing Business Report”, habelə İqtisadi Azadlıq 

İndeksinin son illik reytinqlərində öz əksini tapdığını vurğulayıb.

Forum çərçivəsində ABŞ və Azərbaycan arasında kənd təsərrüfatı sahəsində 

qarşılıqlı ticarət və investisiyaların təşviqi perspektivləri, mövcud çətinliklər 

müzakirə edilib. Beynəlxalq ticarət mütəxəssisi və Vaşinqtonda fəaliyyət göstərən 

“WCC International” şirkətinin rəhbəri Elşən Baloğlanovun moderatorluğu ilə 

keçən paneldə çıxış edən Dünya Bankının kənd təsərrüfatı üzrə baş iqtisadçısı 

Bexzod Şəmsiyev, ABŞ-Azərbaycan Ticarət Palatasının icraçı direktoru Natəvan 

Məmmədova, ABŞ-ın “EXİM” Bankının icraçı direktorunun müavini Yan Blaho, 

USAID-in Azərbaycanda kənd təsərrüfatı üzrə mütəxəssisi Corc Melton potensial 

imkanlar barədə danışıblar.

Növbəti sessiyalar çərçivəsində kənd təsərrüfatı sahəsində təhsil və bacarıqların 

artırılması, texniki peşə təhsilinin əhəmiyyəti, habelə aqrobiznes sahəsində inno-

vativ texnologiyaların və metodların tətbiqi, kənd təsərrüfatının dayanıqlı inkişaf 

problemləri, yeni suvarma üsulları və bu sahədə mövcud texnologiyalar barədə 

geniş müzakirələr aparılıb. ABŞ aparıcı kənd təsərrüfatı şirkətləri – “John Deer”, 

“Lindsay Corporation” və digərləri öz qabaqcıl təcrübələri və texnologiyaları barədə 

təqdimatlar edib, Azərbaycanla əməkdaşlığı davam etdirmək niyyətini bildiriblər.

Forum çərçivəsində kənd təsərrüfatı naziri İnam Kərimov USAID-in 

administratorunun müavini Brok Bierman və kənd təsərrüfatı inkişafı sahəsində 

ixtisaslaşmış CNFA təşkilatının rəhbərliyi ilə ikitərəfli görüşlər keçirib, ölkəmizin 

kənd təsərrüfatı sahəsində prioritetləri, mövcud durum və qarşıda duran strateji 

hədəflər barədə məlumat verilib, əməkdaşlıq perspektivləri müzakirə olunub.

 ADAU İLƏ TÜRKİYƏNİN EGE UNİVERSİTETİ
ARASINDA NİYYƏT PROTOKOLU İMZALANIB

Aprelin 8-də Təhsil Nazirliyində Azərbaycan Dövlət Aqrar Universiteti (ADAU) ilə 

Türkiyə Respublikasının Ege Universiteti arasında niyyət protokolu imzalanıb. 

Protokolun imzalanması ölkə Prezidentinin sərəncamı ilə təsdiq edilmiş “2019–

2023-cü illər üçün Azərbaycan Respublikasında ali təhsil sisteminin beynəlxalq 

rəqabətliliyinin artırılması üzrə Dövlət Proqramı”nın icrası istiqamətində ali təhsil 

müəssisələri arasında ikili diplom proqramının təsis olunması üzrə danışıqların 

aparılması məqsədinə xidmət edir.

İmzalanma mərasimində təhsil naziri Ceyhun Bayramov və kənd təsərrüfatı naziri 

İnam Kərimov iştirak edib.

Niyyət protokolu Azərbaycan Dövlət Aqrar Universitetinin rektoru İbrahim Cəfərov 

və Ege Universitetinin rektoru Necdet Budak tərəfindən imzalanıb. Niyyət protokolu 

Azərbaycan Dövlət Aqrar Universitet ilə Ege Universiteti arasında kənd təsərrüfatı 

ixtisasları üzrə bakalavriat səviyyəsində ikili diplom proqramının təsis olunmasına 

dair danışıqların aparılmasını özündə ehtiva edir.

“2019–2023-cü illər üçün Azərbaycan Respublikasında ali təhsil sisteminin 

beynəlxalq rəqabətliliyinin artırılması üzrə Dövlət Proqramı”nın əsas hədəfi 

ən qabaqcıl elmi nailiyyətlərdən, innovativ təlim-tədris texnologiyalarından 

yararlanaraq, ölkəmizdə yeni nəsil mütəxəssislərin yetişdirilməsi, Azərbaycan ali 

təhsil sisteminin məzmun və keyfiyyət göstəricilərinin beynəlxalq ikili diplom 

proqramları ilə müasirləşdirilməsidir.

 EKTİS-də 122 464 FERMER QEYDİYYATDAN KEÇİB

Apreldə Elektron Kənd Təsərrüfatı İnformasiya Sistemində (EKTİS) 122 464 

fermer qeydiyyatdan keçib. Aprel ayının 30-na olan məlumata görə, bununla 

da EKTİS-də qeydiyyatdan keçən fermerlərin sayı 124 628 olub.

EKTİS-də ən çox 

Sabirabad, Biləsuvar 

və Şəki rayonlarında 

yaşayan fermerlər 

qeydiyyatdan keçib. 

Sabirabadda 7634,

Biləsuvarda 5685, Şəkidə 5443 fermer öz aqrar fəaliyyətlərinə dair məlumatları yeni 

sistemə daxil edib. Ümumilikdə fevralın 18-dən mayın 1-nə qədər 88 828 fermer 

torpaq mülkiyyətini təsdiq edən Dövlət Aktı və Şəhadətnamə, 22 667 fermer Əmlak 

Məsələləri Dövlət Komitəsinin verdiyi çıxarış, 1408 fermer icarə sənədi, 831 fermer 

etibarnamə, 223 fermer vərəsəlik şəhadətnaməsi əsasında sistemdə qeydiyyatdan 

keçib. Qalan fermerlər EKTİS-də yaratdıqları şəxsi kabinetə ilkin mərhələdə tələb 

olunan digər sənədləri əlavə ediblər.

Sistemdə ən çox qeydiyyat aprelin 24-də aparılıb. Həmin gün ölkə üzrə 10 425 

fermer öz aqrar fəaliyyətlərinə dair məlumatlarını sistemə daxil edib.

Elektron Kənd Təsərrüfatı İnformasiya Sistemində təxminən 440 mindən çox 

fermerin qeydiyyatdan keçəcəyi gözlənilir. EKTİS-də şəxsi kabinet yaratmaq, 

məlumatları ardıcıl şəkildə sistemə daxil etmək üçün Dövlət Aqrar İnkişaf 

Mərkəzlərinin (DAİM) əməkdaşları, Aqrar İnkişaf Könüllüləri və ASAN Könüllüləri 

fermerlərə informasiya-məsləhət xidməti göstərirlər. Azərbaycanın müxtəlif 

bölgələrində bu prosesə cəlb olunan DAİM əməkdaşları və könüllülərə Kənd 

Təsərrüfatı Nazirliyinin əməkdaşları tərəfindən təlimlər keçirilir.

EKTİS sisteminin tətbiqinə Vətəndaşlara Xidmət və Sosial İnnovasiyalar üzrə Dövlət 

Agentliyi də dəstək verir. Fermerlər DAİM-lərə və ASAN Xidmət Mərkəzlərində 

yaradılmış xüsusi xidmət pəncərələrinə yaxınlaşaraq EKTİS-in tətbiqi ilə bağlı 

məsləhət ala bilərlər.

(+994 12) 599-08-88

info@atm.gov.az

Nizami küçəsi, 92 

AZ 1001 Bakı, Azərbaycan

Əlaqə:

“Kənd təsərrüfatı” 

Aylıq İnformasiya Bülleteni 

Kənd Təsərrüfatı Nazirliyinin

 Aqrar Tədqiqatlar Mərkəzi 

tərəfindən hazırlanıb


